
INTERVIEW SEDMICE

SALKO DŽANANOVIĆ,

privrednik

Nakon izgradnje koja je trajala go-
tovo 18 mjeseci, do kraja ove godine 
na Kamberovića polju biće završeni svi 
radovi na izgradnji savremenog poslov-
no-sportskog centra. Gradska arena sa 
oko 6.000 sjedećih mjesta trebala bi 
pak biti završena i otvorena u septem-
bru naredne godine. O aktuelnostima 
vezanim za PSC “Kamberovića polje”, 
planovima, predviđanjima, te šta će 
ovaj centar značiti za Zenicu razgova-
rali smo sa Salkom Džananovićem, vla-
snikom firme “Džananović” iz Zenice, 
investitora PSC “Kamberovića polje”. 

Radovi na gradnji pri-
vode se kraju. Kada bi 

trebalo biti otvorenje poslovno-
sportskog centra? 

“Firma “Džananović”, investitor 
PSC “Kamberovića polje”, u ovaj mo-
derni objekat uložila je oko 40 miliona 

Otvorenje PSC “Kamberovića polje” 
25. januara 2008. godine

eura, a u njemu će se, osim objekata 
sportsko-rekreacionog sadržaja, nala-
ziti hotel sa četiri zvijezdice i šoping 
centar sa oko 15.000 kvadratnih meta-
ra prodajnog prostora. Predviđa se da 
će u Poslovnom centru biti zaposleno 
između 800 i 1.000 novih radnika, a 
otvaranje se očekuje 25. januara 2008.
godine. Zbog loših vremenskih uslova 
odgodili smo otvorenje PSC “Kambero-
vića polje” sa planiranog 20. decembra 
za nešto više od mjesec dana ili tačnije 
za 25. januar. Do tada ćemo privesti 
kraju sve radnje i samo opremanje 
objekata koji će biti u sastavu šoping 
centra”. 

Šta je sa hotelom? 
Kada bi on trebao po-

četi sa radom? 
“Hotel će biti završen nešto ranije, 

možda za 20-ak dana, ali će se poslije 

ići na “uhodavanje” budućih zaposleni-
ka, tako da će datum otvorenja i za ho-
tel biti isti. Očekujem da će prvu noć u 
hotelu provesti upravo gosti koji dođu 
na otvorenje PSC “Kamberovića polje”. 

Koliki je kapacitet ho-
tela i šta sve nudi?

“Kapacitet hotela je 87 soba i četiri 
apartmana, ili oko 200 ležaja. Zaista 
je urađen vrhunski. U sklopu hotela je 
i bazen, kao i wellness. Tako da će se 
gosti hotela moći opustiti, uz naravno 
vrhunsku uslugu”.  

Šoping centar je jedan 
od najvećih u ovom 

dijelu Evrope?
“To je tačno. Kada je u pitanju 

ova etaža koju ima PSC Kambe-
rovića polje, a to su prizemlje i 
jedan sprat, on će biti najveći na 
Balkanu. Po kvadratnom prostoru 
u kojima su firme, veći od njega 
jedino će biti nedavno otvore-
ni šoping centar u Beogradu, ali 
on ima daleko više etaža (četi-
ri sprata i prizemlje). U šoping 
centru trebalo bi biti stotinjak 
firmi. Među njima su između 
ostalih “Konzum”, “Hypo banka”, 
“Pavone”, “Star Šport”, “Planet”, 
“Tehnomedia”, “Tehnomarket”, 
“Beneton”…”, kaže na kraju ovog 
razgovora za Superinfo Salko Dža-
nanović - Mrki. 

Prihodi u Budžetu 
Zeničko-dobojskog 
kantona za 2008. 
godinu planirani su u 
iznosu od 284,3 mili-
ona maraka, što u od-
nosu na ovogodišnji 
proračun predstavlja 
rast od devet posto. 
Rashodi su planira-
ni u visini od 282,3 miliona maraca, 
stoji u informaciji Biznis-monitora. 
”Nismo mogli prejudicirati moguće 
efekte primjene novog seta zakona 
koji se tiču direktnih poreza, mada 
očekujemo da će zakoni biti povoljni-
ji za budžet i da će donijeti dodatna 
sredstva. Prihodi su planirani na bazi 
sadašnje zakonske legislative, ali su u 
rashodima predviđena nova zakon-
ska rješenja koja će se primjenjivati 
naredne godine”, kazao je ministar 

Predviđeno povećanje 
Budžeta ZDK za 9 posto

finasija ZDK Mirsad 
Šaranović. Najveći 
dio rashoda odnosi 
se na finansiranje 
obrazovanja, za što 
će iz budžeta biti 
izdvojeno 123,1 
miliona maraka. 
Druga dva najveća 
«potrošača» su Mini-

starstvo unutrašnjih poslova sa 35,6 
miliona maraka i pravosuđe sa 18,3 
miliona. Kroz program kapitalnih 
ulaganja u infrastrukturu predviđene 
su investicije od 41,4 miliona mara-
ka, dok će za podsticaje u privredi 
biti izdvojeno 10,5 miliona maraka. 
Nacrtom budžeta predviđeno je i po-
većanje plaća budžetskih korisnika za 
šest posto, što, prema obrazloženju 
ministra Šaranovića, prati rast troš-
kova života u BiH. 

Nakon što je u nekoliko navra-
ta Superinfo pisao o plakatama 
koji su godinama lijepljeni na sva 
moguća mjesta u centru grada, 
konačno je prošlog ponedjeljka 
krenulo čiščenje mramornog zida 
na Robnoj kući Borac. Radnici lju-
buške firme „Eko sistem“ krenuli 
su sa uklanjanjem plakata, od ko-
jih su neki zaostali još iz prošlog 

Učinimo grad ružnijim 3

Konačno počelo skidanje plakata

vijeka. Zid bi nakon završetka pje-
skarskih radova, koji će zasigurno 
potrajati nekoliko dana, trebao 
dobiti svoju prvobitnu mramornu 
šaru. Da li će ova akcija donijeti 
željene rezultate ili će se nanovo 
lijepiti plakati, osmrtnice, oglasi i 
pozivi ispred zgrade u kojoj se do-
nedavno nalazila inspekcija, biće 
poznato narednih dana.  

Federalno mi-
nistarstvo rada i 
socijalne politike 
saopćilo je da je 
Zakonom o progla-
šenju Dana držav-
nosti  BiH određeno 
da je 25. novembar ne -
radni dan. S obzirom na to 

Ponedjeljak - radni dan
da ove godine 25. 
novembar pada u 
nedjelju, praznik 
se ne prenosi na 

ponedjeljak, 26. no-
vembra, saopćeno je 

iz Ureda za odnose s 
javnošću Vlade Federa-

cije BiH.

Prema najavama, uskoro bi trebalo uslijediti izmje-
štanje katastra iz zgrade Općinskog suda, te renoviranje 
prostorija ZK ureda, Prema riječima Alise Varupa, port-
parola Općinskog suda u Zenici u ovom sudu uveliko se 
radi na projektu za implementaciju Zakona o zemljišnim 
knjigama. Prema ugovoru o djelu u sudu su angažovana 
dva kontrolora i šest asistenata koji će biti zaduženi za 
unos podataka iz papirnatih zemljišnih knjiga u elek-
tronski oblik, u računare. Kao ispomoć,  primljena su i tri 
volontera koji će pomagati na ovom projektu. 

Općinski sud

Mladi zenički poduzetnici ili oni 
koji će to tek postati, imali su priliku 
prisustvovati zapaženom i nekonven-
cionalnom predavanju marketinškog 
eksperta, Osječanina Igora Medića, 
direktora poslovnog inkubatora BIOS 
u Osijeku,  te predavača marketinga 
i odnosa sa javnošću na univerzite-
tima u Zagrebu i Osijeku. Medić, koji 
posjeduje izuzetna organizacijska i 
menadžerska iskustva u radu i marke-
tinškom predstavljanju malih predu-
zeća govorio je o takozvanim “gerila”, 
alternativnim vidovima marketinškog 
nastupa malih preduzeća, sličnostima 
i razlikama biznisa u Osijeku i Zenici, 
prilikama koje se pružaju bh. poduzet-
nicima. Ovaj zanimljivi skup upriličen 
je u okviru sedmice poduzetništva, 
koju u Zenici organizuju Općina, Bu-
siness Start-up Centar i Agencija za 

Gerila marketing

lokalni ekonomski razvoj Zenica ZEDA, 
radi promocije projekata podrške po-
duzetnicima, prije svega mladim. U 
zeničkom Poduzetničkom inkubatoru 
trenutno djeluje dvadesetak novih pri-
vrednih subjekta u kojima je uposleno 
više od 150 radnika.

U prisustvu više od 500 klijenata, 
poslovnih partnera i gostiju, Raiffeisen 
Bank i zvanično je obilježila useljenje u 
novoizgrađenu poslovnu zgradu u ko-
joj je smještena zenička glavna filijala 
ove banke. Jedna od najpopularnijih 
pjevačica i zasigurno najvećih zvijezda 
na prostoru ex jugoslavije, Splićanka 
Severina Vučković, potrudila se da 
napravi sjajnu atmosferu za okupljene 
u hotelu Internacional. Predstavnici 
Raiffeisen Bank na ovoj su svečano-
sti Osnovnoj specijalnoj školi u Zenici 
darovali 5.000 KM za potrebe njenih 
štićenika. Predstavnici banke uručili 

Otvorena nova zgrada Raiffeisen Bank

Seve pjevala u Zenici

su donaciju direktorici škole, Stojanki 
Krunić.”Banka ulaže velike napore da 
bude prepoznatljiva i po humanitar-
nim i društveno korisnim akcijama. 
Naš običaj je da lokalnoj zajednici i 
onima kojima je najpotrebnije, po-
mognemo koliko možemo, kazao je 
predsjednik uprave Raiffeisen banke 
Michael Müller.

Andreas Kuhn, šef Progra-
ma pomoći UEFA-e naja-
vio je svoj dolazak u 
Bosnu i Hercegovinu 
početkom decem-
bra i razgovore sa 
predstavnicima N/
FS BiH i Općine Zeni-
ca vezano za realizaciju 
projekta gradnje Nogo-
metnog centra u Zenici. “Nakon 
što smo pregledali datu dokumenta-
ciju, koja nam je dostavljena, duboko 
smo uvjereni da će ovaj projekat biti 

Podrška projektu gradnje 
Nogometnog centra u Zenici

veliki doprinos razvoju no-
gometa u cijeloj zemlji. 

Iz tog razloga ćemo 
ga podržati u pot-
punosti, finansijski, 
kao i na druge na-
čine. Budite sigurni 

da ćemo uraditi sve 
u našoj moći kako bi 

došlo do skorog završetka 
ovog projekta”, stoji u dopisu An-

dreasa Kuhna N/FS BiH. Vjeruje se da  se 
izgradnja ovog objekta može očekivati 
već početkom 2008. godine.

Na području ZDK u augustu 2007. godine bilo je ukupno 68.681 zaposlenih, 
što je za tri posto više u odnosu na mjesečni prosjek 2006. godine. U ZDK je u 
augustu evidentiran 68.723 nezaposleni. U ukupnom broju nezaposlenih u FBiH, 
ZDK učestvuje sa 18,6 posto. Neto mjesečna plaća po zaposlenom u ZDK za mje-
sec august ostvarena je u iznosu od 547,14  maraka. 

Broj zaposlenih u ZDK

U sjedištu ZDK priređen je radni sastanak federalnog ministra prostor-
nog uređenja Salke Obhođaša sa svim kantonalnim resornim ministrima, 
na kojem je razmatrana politika u oblasti prostornog planiranja i građenja. 
“Resorno federalno Ministarstvo provodi aktivnosti oko izrade četiri važna 
dokumenta: Studije ranjivosti prostora Federacije BiH, Digitalnog orto-fo-
to plana, Prostornog plana Federacije BiH, te dokumenta Prostornog plana 
područja posebnog obilježja od značaja za F BIH sliv rijeke Une”, kazao je 
ministar Obhođaš. 

Prostorni plan FBiH

Centralnom manifestacijom 
na Željezničkoj stanici u Sarajevu 
nakon dočeka svečanog voza iz 
Šamca, 17. novembra obilježeno je 
“60 godina izgradnje pruge Šamac-
Sarajevo”. Prvi voz na ovoj pruzi 
koja je izgrađena omladinskim ra-
dom krenuo je 16. novembra 1947. 
godine. Izgradnja 239 kilometara 
pruge Šamac - Sarajevo, izgrađene 
tzv. dobrovoljnim omladinskim ra-
dom, trajala je osam i po mjeseci. 
Na prvoj radnoj akciji je radilo uku-
pno 211.370 osoba iz Jugoslavije i 
inostranstva. Prolazak voza svečano 
je obilježen i u Modriči, Doboju, 
Maglaju, Zavidovićima, Žepču, Je-
lini, Zenici, Kaknju i Visokom. Na 
Željezničkoj stanici u Zenici u prisus-

60 godina izgradnje pruge 
Šamac-Sarajevo

tvu velikog broja Zeničana i nas-
tup HKD “Napredak”, KUD “Željezara”, 
Bosnia Folk i Ansambla narodnih iga-
ra “Zenica”, Ezher Arnautović, učesnik 
omladinske akcije Šamac-Sarajevo i 
predsjednik Opštine Zenica od 1960-
1965. godine, obratio  se prisutnima i 
pozvao mlade da učine sve na izgrad-
nji grada i zemlje. Načelnik Općine 
Zenica Husejin Smajlović ušao je u 
Svečani voz i zajedno sa ostalim zvani-
cama uputio se na centralnu proslavu 
u Sarajevo. Željeznička pruga Šamac - 
Sarajevo izgrađena je neposredno na-
kon Drugog svjetskog rata, a pustio ju 
je u pogon dudogodišnji predsjednik 
bivše Jugoslavije Josip Broz Tito gov-
orom na otvaranju nove Željezničke 
stanice u Sarajevu 1948. godine.

U OŠ “Skender Kulenović” u Zenici 
otvoren je Dnevni centar, namijenjen 
učenicima sa poteškoćama u učenju i 
razvoju. Centar veličine 80 kvadratnih 
metara opremljen je različitim multi-
medijalnim pomagalima i prostorijom 
za učenje, a zamišljen je kao prostor 
u kojem će učenici uz stručni nadzor 
provoditi svoje slobodno vrijeme prije 

Dnevni centar 
OŠ “Skender Kulenović”

i poslije nastave. Sa djecom će raditi 
posebno obučeni volonteri, te napred-
niji učenici i nastavnici, a u narednom 
periodu u rad Dnevnog centra bit će 
uključeni i članovi nevladine organiza-
cije «Narko ne» iz Sarajeva, te studenti 
Islamskog pedagoškog fakulteta u Ze-
nici. Ovo je prvi ovakav centar otvoren 
u jednoj od zeničkih osnovnih škola.

Povodom 14. novembra, Svjet-
skog dana dijabetesa, u Zenici je, u 
organizaciji Kantonalnog zavoda za 
javno zdravstvo, održan seminar na 
temu „Šećerna bolest - trend obolije-
vanja epiodemijskih razmjera“. Uče-
snici skupa bili su zdrasvtveni profesi-
onalci iz domova zdravlja, bolnica, te 
Zavoda za javno zdravstvo, a predava-
nja su se odnosila na poruke i značaj 
ovogodišnjeg Međunarodnog dana 
dijabetesa, na aktuelne epidemio-
loške karakteristike ovog oboljenja 
kod djece i odraslih, te na oftalmo-
loške aspekte šećerne bolesti. Danas 
u svijetu od šećerne bolesti boluje 
oko 240 miliona ljudi, a dnevno od 
dijabetesa tipa 1 oboli oko 200 djece 
mlađe od 15 godina, a i tip 2 postaje 

Međunarodni dan dijabetesa

sve rašireniji među adolescentima. 
U ZDK broj dijabetičara od 6.500 re-
gistrovanih prije dvije godine, danas 
se popeo na 8.500. Međutim, stvaran 
broj oboljelih od dijabetesa je i znat-
no veći, a procjene govore da se kreće 
od 15.000 do 20.000.

Projekat “Pomakom” koji zahvaljaujući saradnji sa Univerzitetima iz 
Erlangena i Maribora implementira Mašinski fakultet u Zenici finansi-
rala je Evropska komisija putem Tempus projekata, a njegova ukupna 
vrijednost je oko 150.000 eura. Na Katedri za automatizaciju i metro-
logiju Mašinskog fakulteta u Zenici prošle godine je organizovan prvi 
postdiplomski studij iz metrologije na Balkanu, u okviru kojeg je 30-tak 
kandidata iz cijele BiH dosad položilo ispite, a sada su u fazi izrade svojih 
magistraskih radova.

Crveni križ Općine Zenica orga-
nizovao je akciju dobrovoljnog da-
rivanja krvi za potrebe Kantonalne 
bolnice. Ovo je bila četvrta akcija CK 
u ovoj godini. Učestvovalo je 80-ak 
dobrovoljnih davalaca, a prikupljeno 
je oko 28 litara krvi. Crveni križ Općine 
Zenica trenutno okuplja oko 300 do-

Darivanje krvi

brovoljnih davalaca, koji su krv dari-
vali više od 10 puta.

Sakibu Mu-
siću - Kirbiju i 
njegovim dvjema 
nevjenčanim su-
prugama Suadi 
Musić i Silvani 
Bajramović zbog 
neadekvatnih uslova u kojima po-
rodica živi, te tjeranja djece na 
prosjačenje, prijeti privremeno 
oduzimanje njihovih jedanaestero 
maloljetne djece. Odluku bi uskoro 
trebao donijeti Općinski sud u Zenici 
na kojem je nedavno održana glav-
na rasprava po prijedlogu Centra za 

Romskoj obitelji prijeti 
privremeno oduzimanje djece

socijalni rad Zeni-
ca o oduzimanju 
prava roditeljima 
da žive sa svojom 
djecom. Kirbije-
va porodica živi 
u katastrofalnim 

uslovima i na ivici bijede u svom 
domu veličine 20 kvadratnih meta-
ra u zeničkom prigradskom naselju 
Gornja Gračanica. U svom domu ne-
maju ni vode ni struje, niti kupatila 
i zahoda. Odjeću drže u školjkama 
automobila koje se nalaze oko po-
menutog objekta. 

Učenici Mješovite trgovinsko-ugostiteljsko-poljoprivredne srednje škole u 
Zenici sa velikim uspjehom su nastupili na takmičenju srednjih ugostiteljsko-
turističkih škola BiH. Takmičenje je održano u Sarajevu gdje je u četiri discipline 
nastupilo šest ekipa ove zeničke srednje škole, te osvojilo ukupno dvije zlatne, tri 
srebrene i jednu bronzanu medalju.

Srednjoškolci

Na području ZDK zaključno sa 31. oktobrom status raseljenih osoba i 
izbjeglica imale su 4.723 osobe, odnosno 1.731 porodica  U odnosu na po-
pis urađen krajem 2004. godine, u ovom kantonu je danas manje 15.487 
raseljenih i izbjeglica. U ZDK trenutno egzistiraju četiri kolektivna centra, i 
to dva na području Tešnja i po jedan u općinama Zenica i Maglaj. Do kraja 
godine trebao bi se zatvoriti centar u Maglaju, a u Ministarstvu za rad, soci-
jalnu politiku I izbjeglice ZDK vjeruju da će do sredine 2008. prestati potreba 
za postojanje preostala tri kolektivna centra. U alternativnom smještaju žive 
104 porodice, odnosno 271 osoba

Izbjeglice

Na području ZDK pčelarstvom se bavi oko 1.700 osoba koje posjeduju 20.771 
košnicu. Prosječna godišnja proizvodnja meda po jednoj košnici iznosi oko 15 ki-
lograma, voska nešto manje od jednog kilograma, a polena oko pola kilograma. 
Proizvodnja propolisa je 0,04 kilograma po jednoj košnici. Pčelari na tržište svake 
godine u prosjeku iznesu oko 90 tona meda, 4.750 kilograma voska, 330 kilogra-
ma propolisa i 680 kilograma polena. U ZDK trenutno egzistira 13 udruženja (od 
čega tri u Zenici), okupljenih u Savez pčelara ZDK. 

Pčelarstvo

Vlada ZDK dala je saglasnost na utvrđenu visinu participacije u cijeni usluga 
smještaja i ishrane studenata sa područja ovog kantona u Studentske centre u 
Federaciji BiH, kao rezultat uvođenja i prihvatanja drugog obroka. Sa područja 
ZDK u dva centra u Mostaru, te po jednom u Sarajevu i Tuzli, smješteno je 860 
studenata, kojim je dosadašnja subvencija od 110 povećana za 60 konvertibilnih 
maraka, što ukupno iznosi 170 maraka. 

Studenti

Pomakom

Općina Vareš je jedna od rijetkih općina Ze-do 
kantona koja ima velike potencijale za razvoj seo-
skog turizma. Na području Šiminog potoka otvo-
reno je seosko domaćinstvo „Klarić“, 
koje uz lijepu prirodu u domaćinskoj atmosferi 
nudi domaću hranu i piće. U sklopu domaćinstva 
„Klarić“, izgrađena je ski staza i postavljen ski-lift 
za sve ljubitelje skijanja.

Zimska turistička ponuda
na području 
Zeničko – dobojskog kantona

Do Smetova se dolazi iz pravca 
Zenice, asfaltnim putem. Smetovi su 
podjednako privlačni u svim godiš-
njim dobima, pa često osim planinara 
i brojnih  izletnika, na prekrasnim 
livadama Smetova viđamo letače 
paraglajderom, vozače planinskih bi-
cikla. Takođe, postoje obilježene staze 
za pješake i bicikliste. U zimskom pe-
riodu ovaj kraj je pogodan za skijanje. 
Na Smetovima, u organizaciji Kluba 
ekstremnih sportova „SCORPIO“, to-
kom zimskog raspusta, organizuje se 
jedna od najkvalitetnijih škola skija-
nja na širem području. Škola se or-
ganizuje u smjenama po pet dana po 
principu dnevnog boravka, a uključuje 
transport iz Zenice, ishranu, komplet-
nu opremu, ski liftove i instruktore 
skijanja. Cjelokupan program se rea-
lizuje u ABC centru SCORPIO, gdje je 

Smetovi

Ponijeri - Kakanj

OlovoDoli - Vareš

- udaljenost od Zenice 8  km
- nadmorska visina 960 m
- ski-lift dužine 300 m

Smještajni kapaciteti

Zenica, Maršala Tita/Novi tržni centar,
Tel./fax: 032 44 10 50, 032 44 10 51
e-mail: turzedok@bih.net.ba
www.turizam-zdk.net

Poznato izletište i skijalište Ponijeri, nalazi se 
na 1.100 metara nadmorske visine. Od cen-
tra Kaknja do Ponijera ima 20 kilometara i vodi 
asfaltni put. Ponijeri pružaju mogućnost ugod-
nog boravka ne samo ljeti, nego i zimi kad svoje 
padine zaogrne bjelinom snijega, a uređene ski 
staze sa ski liftom dužine 950 metara i ugažena 
sankališta prizovu sebi rekreativne skijaše i graju 
razdragane djece. 

Smještajni kapaciteti
Pansion “Elite-line”, 25 ležaja sa restora-
nom i vlastitim parkingom. 
Kontakt osoba I. Skeleđija (061/416-434). 
Pansion  “Primus”, 40 ležaja i restoran. 
Kontakt osoba S. Goralija (061/130-432). 
Mogućnost iznajmljivanja vikendica.

Olovu se može doći, kroz živopisni planinski 
ambijent, iz pravca Sarajeva, Vareša, Zavidovića i 
Tuzle. Skijaška staza i ski lift dužine 250 m u mjestu 
Jelik, 500 m od Olova. � Smještajni kapaciteti

Pansion „Panorama“, tel. 061/713-798 
Motel „Montana“, tel. 825-048 

Hotel „Aquaterm“, tel. 825-008 
Motel „Banja“, tel. 826-250

Turistička zajednica ZDK izgradila je 
objekat informativno – turističkog centra. 
Pored turističke kancelarije, objekat raspolaže 
sa tri apartmana, restoranom i trgovinom. 

Kontakt osoba 
B. Handanović (062/310-492).
Planinarski dom „Željezara“ kapaciteta 64 

ležaja, u okviru kojeg se nalazi restoran, kuhinja 
i dnevni boravak. U neposrednoj blizini je i stari 
planinarski dom, sa 20 ležaja. 

Kontakt osoba 
R. Šeper (061/824-070).
Dom izviđača koji  raspolaže sa 20 ležaja, 

kuhinjom sa trpezarijom i dnevnim boravkom. U 
ovom Domu, Savez izviđača organizuje eko školu za 
mlade izviđače i učenike osnovne škole. 

Kontakt osoba 
S. Halilović (061/189-808).

organizovan i cijeli niz drugih sadržaja 
u objektima i poligonima Kluba ekstre-

mnih sportova SCORPIO, sa težištem na 
mini sportskoj dvorani, opremljenoj za 

penjanje i druge vidove sportske za-
bave i rekreacije za djecu.

Poštovani sugrađani,
Turistička zajednica ZDK u saradnji sa klubom ekstremnih sportova Scorpio izgradila je kombinovanu  biciklističku i biatlon stazu na Smetovima.U sklopu tog pro-

jekta izrađena je i turistička karta Smetova sa ucrtanim svim interesantnim turističkim tačkama i stazama na predjelima Smetova.
Karte su izrađene u dimenzijama 1,5m x 1,5m te su postavljene na planinarski dom,dom radio amatera te objekat Turističke zajednice.Takođe se planira i postavlja-

nje turističkog info panoa sa turističkom kartom Smetova i turističkom kartom Zeničko-dobojskog kantona i to na parkingu na platou Smetova.
Obavještavamo vas da su tokom zimske sezone na Smetovima pansion Bosna (objekat Turističke zajednice), dom planinara i dom radio amatera otvoreni non-stop 

te da su spremni da ugoste sve dobronamjerne sugrađane i turiste.Pored toga, u sklopu kluba ekstremnih sportova Scorpio organizuje se i škola skijanja koju vode naši 
poznati instruktori skijanja.

Smještajni kapaciteti:
Pansion Bosna - 7 ležajeva, tel. 062/310-492
Planinarski dom Željezara - 64 ležaja, tel. 061/824-070
Klub Scorpio - škola skijanja, tel. 061/608-130

Od 1.novembra u BiH 
stupila su na snagu nova 
pravila za obuku vozača, 
prema kojima saobraćajna 
edukacija spada u nadlež-
nost Ministarstava obrazo-
vanja. Kantonalno Ministar-
stvo obrazovanja ZDK već je 
formiralo Odsjek za poslove 
saobraćajne edukacije koji 
ima za cilj kvalitetnu obu-
ku vozača i smanjenje broja 
saobraćajnih nezgoda. Već 
je izvršeno licenciranje pre-
davača i ispitivača, izrađe-
ni su jedinstveni testovi, zamjena 
instruktorskih dozvola, a u toku 
je osposobljavanje kandidata za 
vozače instruktore, utvrdjivanje 
ispitnih mjesta i ispitne komisije. 
Nakon toga slijedi obuka ispitnih 
komisija i reverifikacija auto škola 

Nova pravila za obuku vozača

koje moraju ispunjavati sve kri-
terije u pogledu opreme, starosti 
vozila i obuke kandidata. Zvanično 
početak prijavljivanja kandidata je 
15. novembar a krajnji rok za reve-
rifikaciju auto škola je 31. decem-
bar ove godine.

Na cestama u Bosni i Hercegovini 
od januara do kraja septembra ove 
godine dogodile su se 29.344 saobra-
ćajne nezgode u kojima je povrijeđena 
8.021 osoba, dok je poginulih bilo 323, 
objavio je BIHAMK. U našoj zemlji je u 
prosjeku svaki dan bilo 108 nezgoda, 
od kojih su su 24 bile s nastradalim 
osobama. U 2006. prosjek saobraćajnih 
nezgoda dnevno bio je 99, što znači 
da je u 2007. povećan za 9,1 posto. Od 
ukupnog broja saobraćajnih nezgoda u 

Saobraćaj

BiH, 20.794 su se desile u FBiH, 8.020 
u Republici Srpskoj, a 530 u Brčko Dis-
triktu BiH. Prošlog vikenda na području 
ZDK bilo je 22 nesreće u kojima su tri 
osobe smrtno stradale, pet zadobilo 
teške, a sedam lakše tjelesne povrede. 

Predstavnici 
Agencije za pro-
met nekretnina-
ma ˝Imovina & 
P.T.˝ posjetili su 
zenički dom za 
nezbrinutu djecu 
˝Dom i porodica˝, 
gdje su uručio novčana pomoć i pomoć u 
garderobi djeci doma. Direktor Agencije 
za promet nekretninama ˝Imovina & 
P.T.˝ Himzo Fazlić, koji živi i radi u Šved-
skoj i u Bosni i Hercegovini, obišao je ovu 
ustanovu i uručiti novac kao mali znak 
pažnje. Fazlić je već obilazio zenički dom, 
ponukan emisijom koja je prikazana 

Donacija Domu i porodici
na ˝NTV Hayat˝, 
dirnut sudbinom 
dječaka Atifa Bej-
tića koji je poslje 
emitovanja smje-
šten u zenički 
dom. Pored ovog 
projekta Himzo 

Fazlić je sponzor internacionalnog pro-
jekta ˝Gljiva mira˝, (www.gljiva.tk), u 
kojoj će biti obuhvaćeni različiti dječiji 
sadržaji, kao što su dječija biblioteka, 
pozorište, igraonica i slastičarna, te će 
biti organizovana škola za dječije am-
basadore, koja će biti izgrađena u njego-
vom rodnom selu.

Prema podacima 
Agencije za statistiku 
BiH od jula do okto-
bra ove godine ma-
slac je poskupio za 
56, jestivo ulje za 34 
i hljeb za osam posto. 
U odnosu na 2005. 
maslac je poskupio za 
90, jestivo ulje za 52 i hljeb za 19 
posto. Posmatrano prema namjeni 
finalne potrošnje u oktobru u od-
nosu na mjesec ranije najviše su 
porasle cijene u odjeljku “stanova-
nje, voda, električna energija, plin 
i drugi energenti” za 11,5, “hrana i 

Poskupljenja

bezalkoholna pića” za dva, “restora-
ni i hoteli” za 1,5 posto... U odjeljku 
“hrana i bezalkoholna pića” veliki 
rast cijena u oktobru ove godine 
zabilježen je kod maslaca (za 17), 
jestivog ulja (za 10) i tvrdokornog 
sira (za 10,5 posto).

U organizaciji Foruma 
građana Zenice u dvorani na 
Bilmišću održan je humani-
tarni koncert čiji prihod je 
namijenjen za rad Gradske 
narodne kuhinje u Zenici. Na 

Humanitarni koncert za 
Gradsku narodnu kuhinju

koncertu kojem je prisustvovalo oko 
hiljadu Zeničana nastupali su izme-
đu ostalih Alma Čardžić, Amel Čurić, 
Nešad Selman, Taxi bend, Sajid Jusić i 
Alen Šojko. Prvi čovjek Organizacionog 
odbora humanitarnog koncerta bio je 
poznati bh.glumac Haris Burina.

Veče posvećeno Radovanu Ma-
rušiću održano je u čitaonici Opće 
biblioteke u Zenici. Povod je bio 75. 
rođendan ovog cijenjenog teatarskog 
radnika i 50 godina njegovog života u 
Zenici. Godine koje je Marušić proveo 
na čelu Bosanskog narodnog pozorišta 
Zenica obilježene su brojnim uspjesi-
ma i afirmacijom ove teatarske kuće 
u BiH i cijeloj bivšoj Jugoslaviji, ista-
kli su Nedžad Fejzić, direktor BNP-a 
i književnik Željko Grahovac. Oni su 
podsjetili na značajke Marušićevog 
scenografskog rada ali i činjenicu da 
je riječ o vrlo plodnom dramskom i 
proznom piscu. Iako narušenog zdrav-

Veče posvećeno Radovanu Marušiću

lja, Radovan Marušić upravo dovršava 
novu knjigu o Zenici. U prostoru bibli-
oteke otvorena je i prigodna izložba 
pozorišnih plakata koje je kreirao Ra-
dovan Marušić a izložene su i njegove 
knjige i drugi rukopisi.

“Tragovima Bosanskog kraljev-
stva”, projekat je čiji je nosilac Fondaci-
ja za razvoj zajednica “Mozaik” koja je 
sredstva za njegovu realizaciju dobila 
od Evropske komisije. U ovaj će se pro-
jekat uključiti i Muzej grada Zenice koji 
se obavezao da će sve staze u okviru 
Vrandučkog kompleksa, na prvom 
mjestu onu od tradicionalne bosanske 
kuće do tvrđave, vratiti pod kaldrmu. 
Radovi na rekonstrukciji i adaptaciji 
kompleksa Vrandučke tvrđave tre-
bali bi početi u decembru. “Tragovi-
ma Bosanskog kraljevstva” nastavak 
je projekta “Tragovi naslijeđa”čiji je 

Tragovima Bosanskog 
kraljevstva 

završetak,prošle godine, Fondacija 
“Mozaik” svečano obilježila upravo na 
Vrandučkoj tvrđavi. U taj projekat bilo 
je uključeno pet zajednica: Vranduk, 
Kraljeva Sutjeska, Visoko, Travnik i 
Prusac.Novim projektom broj zajedni-
ca povećan je na deset. 

“Zenica u foto-
grafijama” (www.
zefotografije.blo-
gspot.com ili www.
zefoto.tk), naziv je 
bloga čiji je autor 
mladi 18-godišnji 
Dado Ruvić. Na ovoj 
stranici posjetioci 
mogu svaki dan 
vidjeti “svježe” foto-
grafije iz Zenice, bilo 

Predstavljamo blogove

Zenica u fotografijama
da su to slike ne-
sreća, dešavanja, 
sportske fotografi-
je, ali i fotografije 
prirode, umjet-
ničke. Do sada u 
prosjeku ima 50-ak 
posjeta dnevno. Na 
blogu ima i down-
load fotografija 
kao desktop tema 
Zenice. 

Zenica blog by @do odnedavno je 
uključen u listing blogova koji dnev-
no donose nove fotografije u vezi sa 
gradom o kojem govori. Nakon dva 
sarajevska, četiri mostarska i jednog 
tuzlanskog, ovo je prvi zenički sajt 
koji ima dnevni update sa svježim fo-
tografijama i time je zaslužio da uđe 
na listu Around The World with Daily 
Photoblogs. “Već imamo 4.700 vijesti 
sa preko 10.000 fotografija, dostigli 
1.500 posjeta dnevno, a taj podatak 

Zenica blog by @do 
u prestižnom listingu 

uslovio je da neko prepozna da je to 
jedina stranica sa fotkama iz Zenice 
koja se dnevno ažurira i jedna od ri-
jetkih u BIH. Od naredne godine biće 
novi sadržaji na sajtu koji će dobiti 
novi dizajn, forum, galeriju, video 
arhivu…sve u cilju daljeg napre-
dovanja”, kaže Adnan Džonlić, autor 
sajta www.dzonlic.com koji je postao 
prepoznatljiv po “svježim” dnevnim 
vijestima iz Zenice, ali i kvalitetu sa-
držaja koji nudi. 

Nakon poraza u Orašju nogometaše 
Čelika na Bilinom polju očekuje vrlo važ-
na utakmica protiv Sarajeva. Eventual-
nom pobjedom, odnosno osvajanjem tri 
boda, crveno-crni bi na pravi način zao-
kružili uspješnu jesen. Puleni Ive Ištuka 
tako bi motivisanije dočekali srijedu i re-
vanš susret osmine finala Kupa BiH pro-
tiv Posušja na domaćem terenu (u prvoj 
utakmici Posušje je na Mokrom Docu 
slavilo sa 2:0). U tim Čelika se vraćaju 
Mladen Jurčević koji je preležao “žuticu”, 
te Fenan Salčinović i Jasmin Burić kojima 
je selektor mlade nogometne reprezen-

U NK Čelik bili su ogorčeni suđe-
njem tuzlanskog sudije Midhata Arnau-
tovića na susretu sa Orašjem. “Sportskoj 
javnosti postavljamo pitanja na koje će 
neko morati dati odgovore: Je li krajnje 
vrijeme da se stane sudijskoj nepravdi i 
mešetarima u crnom i njihovom krimi-
nalu?. Mogu li, imaju li snage i da li to 
žele, organi N/FS BiH zauvijek odstraniti 
pojedince kojima nije mjesto u nogo-
metu ? Ko su pojedinci, grupe i sredine 
kojima smetaju rezultati zeničkog pre-
mijerligaša u jesenjem dijelu lige?”, stoji 
u saopštenju NK Čelik. Glavni sudija Mid-
hat Arnautović, u više navrata oštetio je 
Čelik”, smatraju u Čeliku uz napomenu 

15. kolo Premijer lige BiH

Subota 24.11.
13,00 sati

Bilino polje

NK Čelik - FK Sarajevo

Čelik dočekuje Sarajevo

Pobjeda na poklon navijačima
tacije BiH Nikola Nikić zabranio da igraju 
za svoj tim protiv “Labudova sa Save”. Da 
je takav potez selektora bio nepotreban 
pokazuju i najnoviji katastrofalni rezul-
tati selekcije U-21 koja je uspjela naniza-
ti Ii četvrti poraz zaredom. Šef struke NK 
Čelik Ivo Ištuk kazao je da mu je velika 
želja da Čelik ostvari pobjedu, te kako će 
je igrači i stručni štab pokloniti “Robija-
šima”. U subotnjem meču koji se igra u 
13 sati Čelik bi trebao istrčati u sastavu: 
Burić, Jurčević, Zatagić, Hasanović, Mar-
ković, Pupčević, Šabić, Salčinović, Luka-
čević, Hadžić, Novaković. 

U Čeliku ogorčeni suđenjem u Orašju   
da su neke od spornih odluka penali za 
Orašje u 9. i 18. minuti susreta koji nisu 
postojali, zatim u 78 minuti, umjesto 
prekršaja na igraču Čelika, Novakoviću, 
sudija je svirao faul za Orašje, nakon 
čega je postignut treći pogodak. Kod 
drugog penala u 18. minuti, umjesto 
da žuti karton dodijeli Džafiću, sudija je 
„namjenski“ karton dodijelio Hasano-
viću, kome je ovo treći žuti i neće moći 
igrati protiv Sarajeva. Uz sve pomenuto 
iz Čelika tvrde da je igrač Zoran Nova-
ković u više navrata tokom utakmice, 
od strane glavnog sudije  Arnautovića, 
vrijeđan na nacionalnoj osnovi, te da su 
to čuli i drugi igrači na terenu. 

I na novembarskim mi-
nusima ragbijaši Čelika veo-
ma su aktivni. Proteklih dana 
odigrali su na Kamberovića 
polju prijateljsku utakmicu 
sa ekipom Zagreba, u kojoj 
su uvjerljivo slavili, rezulta-
tom 32:0. Za protekli vikend 
bila je planirana I utakmica 
sa prvakom Srbije, ekipom 
Pobednika iz Beograda, me-
đutim gosti zbog vremenskih 
neprilika nisu uspjeli doputo-
vati u naš grad. 

Nema zime za ragbijaše Čelika

Tek nakon dva poraza na otvara-
nju sezone, košarkaši Zenica Čelika 
su počeli ulaziti u formu te ostvarili 
četiri pobjede zaredom. Sada se na-
laze na trećem mjestu Lige 13 iza 
Sloboda Dite i Bosne ASA BH Tele-
com. Prošlog vikenda je na Bilmišću, 
teže od očekivanog, pobijeđena ekipa 
Vogošće MIMS – 87:80. Iskusni gosti 
su rezultatski priključak držali sve do 
posljednjeg minuta, ali su u završnici 
domaći košarkaši ubacili u brzinu više 
i riješili susret. Četiri igrača Zenica Čeli-
ka ostvarili su dvoznamenkasti učinak. 
Alić je ubacio 21, Jahić 19, Sadibašić 
17, a Đokić 13 poena. Predstojećeg 
vikenda Zenica Čelik gostuje kod aktu-

Zenica Čelik sve bliže vrhu

Četvrti trijumf u nizu

elnog prvaka Bosna ASA BH Telecom. 
“Nakon tri odlične partije i velike po-
bjede, moji su se igrači malo opustili, 
dok su gosti odigrali svoju najbolju 
partiju. Pobjeda je zaslužena i već se 
počinjemo pripremati za gostovanje 
Bosni ASA BHT, kako bi u Sarajevu 
pružili što jači otpor favorizovanom 
domaćinu”, izjavio je nakon utalkmice 
Marko Trbić, trener Zenica Čelika. 

U pratnji generalnog 
sekretara Rukometnog 
saveza BiH Smaje Kara-
čića u Zenici je boravio 
Jan Tuik, član Izvršnog 
komiteta Evropske ru-
kometne federacije 
(EHF) i predsjedavajući 
Takmičarske komisije 
EHF-a. Cilj posjete bila 
je inspekcija Gradske arene “Kambe-
rovića polje” kao budućeg rukometnog 
borilišta na Evropskom rukometnom 
prvenstvu 2014. godine za koje je Bo-
sna i Hercegovina istakla kandidaturu. 
Nakon video prezentacije, inspektor 
EHF-a je u pratnji domaćina obišao 
Gradsku arenu i susjedne objekte kom-
pleksa PSC Kamberovića polje kako bi 

Inspekcija Gradske arene

Jan Tuik zadovoljan viđenim

se uvjerio da se izgradnja odvija po 
najmodernijih evropskim standardima 
i rješenjima za ovu vrstu objekata. Uz 
čestitke načelniku Smajloviću, Jan Tuik 
je uputio Zenici sve komplimente za 
dosad urađeni posao. Inače, Jan Tuik 
je osim Zenice obišao i sportske hale 
u Sarajevu, Tuzli, Banjoj Luci, Doboju, 
Širokom Brijegu i Ljubuškom.

Okončala je još jedna sezona u Prvoj ligi BiH u sjedećoj odbojci, najjačoj na-
cionalnoj ligi na Starom kontinentu. Ekipa IOK “Zenica ‘92” sezonu je završila na 
trećem mjestu iza sarajevskog SPID-a (prvaka BiH) i Fantoma (svjetski klupski 
prvaci). Drugi zenički ligaš OKI Bosna, u narednoj sezoni će igrati u Drugoj ligi. 

Zenički Drugari prošle nedjelje su na Bilmišću sa 5:2 pobijedili aktuelnog 
šampiona naše zemlje ekipu Kaskade iz Gračanice. Drugari sada imaju omjer od 
dvije pobjede i dva poraza. Golove za ekipu trenera Fahrudina Bajrića postigli su 
Mersid Bureković i Emin Omerdić po dva, te Semir Sofić.

Zenički Drugari bolji od šampiona

U organizaciji Nogometnog saveza ZDK u novembru se održavaju dva seminara 
za sticanje zvanja “Sudija početnik”. Prvi seminar je bio 17.i 18., a drugi bi se trebao 
održati ovoga vikenda. Interesovanje za sudijsko zvanje pokazalo je 38 kandidata iz 
pet gradova: Zenice, Visokog, Kaknja, Zavidovića i Tešnja. Na čelu komisije za provođe-
nje seminara je Muhamed Begagić, dok je koordinator seminara Zdravko Ivanović. 

Seminar za sudije

Inter-majstor Miodrag Perunović iz Srbije pobjednik je 11. međunarodnog 
turnira “Zenica 2007”. Ključni detalj u borbi za prvo mjesto desio se u pretpo-
sljednjem 8. kolu kada je Perunović savladao do tada vodećeg Emira Dizdarevi-
ća. Na kraju Dizdarević se morao zadovoljiti trećim mjestom. Perunović je turnir 
završio sa 6,5 bodova, a Dizdarević sa 6, dok se u konačnom plasmanu između 
njih “ugurao” hrvatski inter majstor, Filip Ljubičić koji je također imao 6 bodova. 
Organizator turnira bio je šahovski klub “Preporod” iz Zenice. Turnir je bio poziv-
nog karaktera i po jačini spada u petu kategoriju.

Šahovski turnir “Zenica 2007” 

Osvajanjem po maksimalnih 10 bodova u osmom i devetom kolu Amater 
bowling lige BiH, ekipa Gaudeamusa odvojila se na čelu tabele i ima 73 boda, 
čak 12 više od drugoplasiranog Strikea. Ekipa AE sigurnosti je na trećem mjestu 
sa osvojenih 57, a Index četvrti sa bodom manje. Gvozdeni su peti sa 43, The Flin-
stones šesti sa 38, Split sedmi sa 32, Old Stars Termika osma sa 31, a posljednji 
deveti je sastav Strike1 koji ima 15 bodova. 

Gaudemus maksimalno

Zenica ’92 treća, Bosna ispala

organizaciji modne agencije 
„FASHION“ održat će se „ZENICA 
FASHION WEEKEND“. Projekat 

je postao reprezentativan za naš grad, 
pa ljubitelji mode s nestrpljenjem oče-
kuju svečano otvaranje šestog izdanja 
ZFW. U periodu od 6. do 9. decembra 
Zenica će ponovo postati centar modne 
scene BiH, kao i regiona, centar medij-
ske pažnje. Modna agencija „FASHION“, 
već šesti put građanima Zenice pruža 
tri dana i tri uzbudljive večeri užitka, 
kulture, mode i glamura, značajno po-
spješujući kulturni život grada i kantona. 
Organizatori ističu da ove godine imaju 
za cilj da prošire broj zemalja učesnica te 
da ugoste što više uspješnih inostranih 
dizajnera, kako bi svoja bogata iskustva 
prenijeli na naše mlade dizajnere. Stoga 
je pripremljen „Trening modnih vještina“ 
za mlade modne dizajnere, na kojem 
će predavati uspješni modni dizajneri 

U susret 6. ZFF
iz regiona te će u okviru višednevnog 
radionica mladim kolegama prenijeti 
iskustva o izradi kolekcije, promociji i 
prodaji. Učešće su već potvrdili gosti iz 
Hrvatske Ines Zrnc, Gregorina, Adrijana 
Krvdić, Sandra Debanić i Alojzije Kruhan 
kao i renomirani bh dizajneri. Pored 
standardnih uspješnih modnih revija 
domaćih i stranih dizajnera i modnih 
kuća planirano je i takmičenje za 
najboljeg modnog fotografa u BiH i izbor 
najbolje modne fotografije. Organizirat 
će se aukcija toaleta modnih dizajnera 
BiH, a sav prihod bit će uplaćen na račun 
teško oboljele manekenke Vernese 
Osmanbegović, za njezin oporavak i 
dalje liječenje. Zaštitno lice 6. ZFW je 
manekenka Larisa Šeper. I ovog puta na 
samom kraju trodnevne manifestacije 
bira se i  “Best New Face“.

